ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԵՎ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Ֆինանսների նախարարություն
	29.04.2021թ.

	
	N 01/8-2/6495-2021

	Ի կատարումն ՀՀ վարչապետի պաշտոնակատարի 26.04.2021թ. N 02/16.4/13614-2021 հանձնարարականի` «Հայաստանի Հանրապետության 2021 թվականի պետական բյուջեի մասին» օրենքում փոփոխություններ, լրացումներ և վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ, որով առաջարկվում է 1136 ծրագրի 11001 միջոցառման գումարը   (7,293.6 հազ. դրամ) նվազեցնել և ուղղել 1007 ծրագրի 11001 և 31001 միջոցառումների տնտեսագիտական դասակարգման Պարգևատրումներ, դրամական խրախուսումներ և հատուկ վճարներ, Շենքերի և կառույցների ընթացիկ նորոգում և պահպանում և Վարչական սարքավորւմներ հոդվածներին:
Նախագծին կից Հիմնավորումում նշվում է, որ Հեռուստատեսության և ռադիոյի հանձնաժողովը  նախատեսում է վերը նշված գումարից 4,293.6 հազ․դրամն ուղղել հավելյալ վարձատրության ֆոնդ՝ կախված խնդիրների բարդությունից լրացուցիչ աշխատուժ ներգրավելու համար պայմանագրեր կնքելու նպատակով: Միաժամանակ նշվում է, որ նախընտրական քարոզչության և դրան մոտ ժամանակահատվածներում Հանձնաժողովի առօրյա աշխատանքները շատ անգամ ավելանում են և կարող է կարիք առաջանալ լրացուցիչ աշխատուժ ներգրավելու, ինչպես նաև Հանձնաժողովի կառուցվածքային աշխատանքներն ավելի որակով կատարելու նպատակով կարիք կլինի հավելյալ վարձատրություն տրամադրել (ոչ աշխատանքային օրերին և ժամերին աշխատելու համար), ինչը նախկինում կայացած ընտրությունների ժամանակ հիմնականում տրամադրվել է։ 
Այդ կապակցությամբ հայտնում ենք, որ լրացուցիչ հիմնավորման կարիք ունի  4,293.6 հազ․դրամ գումարը միայն Պարգևատրումներ, դրամական խրախուսումներ և հատուկ վճարներ հոդվածով նախատեսելու հանգամանքը, քանի որ լրացուցիչ աշխատուժ ներգրավվելու դեպքում վերջիններիս աշխատավարձի հատկացումը նշված հոդվածով հնարավոր չէ իրականացնել: Ինչ վերաբերում է Հանձնաժողովի կառուցվածքային աշխատանքներն ավելի որակով կատարելու նպատակով հավելյալ վարձատրություն տրամադրելուն (ոչ աշխատանքային օրերին և ժամերին աշխատելու համար), ապա հայտնում ենք, որ ՀՀ 2021թ. պետական բյուջեով Հանձնաժողովի պահպանման ծախսերում նշված աշխատանքների համար արդեն իսկ նախատեսված են համապատասխան միջոցներ:    
Միաժամանակ խմբագրական բնույթի թերությունների մասով առաջարկում ենք. 
Նախագծի 1-ին կետում … 6 և 7 հավելվածների: բառերը փոխարինել … 6, 7 և 8 հավելվածների: բառերով,
Նախագծի Հավելվածներում 1139 ծրագրի 11001 միջոցառման 7,293.6 և (7,293.6) թվերը փոխարինել 2,100.0 և (2,100.0) թվերով:  
 2. Նախագծի հավելված 8-ում՝
- 70221100/1 ԳՄԱ կոդով տողում Միավորի գինը սյունակը լրացնելու անհրաժեշտությունը բացակայում է,
- անհրաժեշտ է ճշտել 1007 ծրագրի 11001 միջոցառման անվանումը և նշել Տեսալսողական մեդիայի ոլորտի կանոնակարգման ծառայություններ,
- 39111180 ԳՄԱ կոդով գնման առարկայի անվանումն անհրաժեշտ է նշել աթոռ՝ գրասենյակային՝ գնումների միասնական անվանացանկին համապատասխան:
	 Ընդունվել է ի գիտություն:











Պարգևատրումներ, դրամական խրախուսումներ և հատուկ վճարներ հոդվածով նախատեսված  4293.6 հազ. դրամ գումարը անհրաժեշտ է Հեռուստատեսության և ռադիոյի հանձնաժողովի աշխատակիցներին լրացուցիչ պարգևատրման համար՝ 2021թ. կայանալիք ԱԺ արտահերթ ընտրություններով պայմանավորված (ոչ աշխատանքային օրերին և ժամերին աշխատելու համար): Ինչ վերաբերում է այդ նույն ժամանակահատվածում լրացուցիչ աշխատուժ ներգրավելու համար պայմանագրեր կնքելուն, հայտնում ենք, որ պայմանագրերը կնքվելու դեպքում, այդ անձանց աշխատավարձի հատկացումը կկատարվի Հանձնաժողովի 2021 թվականի պետական բյուջեով նախատեսված համապատասխան հոդվածով:






[bookmark: _GoBack]Ընդունվել է:
Նախագծում կատարվել են համապատասխան փոփոխություններ:

	2. Հեռուստատեսության և ռադիոյի հանձնաժողով
	28.04.2021թ.

	
	N 01-385

	Ի պատասխան Ձեր թիվ 26.04.2021թ. 02/16.4/13614-2021 գրության՝ հայտում եմ, որ  Հեռուստատեսության և ռադիոյի հանձնաժողովը «Հայաստանի Հանրապետության 2021 թվականի պետական բյուջեի մասին» օրենքում փոփոխություններ, լրացումներ և վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի:
	    Ընդունվել է ի գիտություն



